
INSTRUKSIES AAN LEERDERS  

   

1. Hierdie vraestel bestaan uit 3 vrae:  

 VRAAG 1:  Leesbegrip                                     (15) 

 VRAAG 2: Visuele Teks                                  (10) 

 VRAAG 3:  OPSOMMING (5) 

 VRAAG 4:  Taalstrukture en konvensies         (10) 

2. Lees al die instruksies en vrae aandagtig deur.  

3. Beantwoord al die vrae.  

4. Nommer die antwoorde.  

5. Gee aandag aan spelling en sinskonstruksie.  

6. Skryf netjies en leesbaar.  

VRAAG 1:  LEESBEGRIP 

Lees die onderstaande leesstuk en beantwoord die vrae wat volg. 

KINDERWEEKBLAD 

06 September 2014 

Hoofopskrif 

 

 

 

Harold Khosa, ‘n tienjarige van Kaapstad, het ‘n rekord opgestel deur die meeste 

Engelse boeke in een jaar te lees. Toe hy 5 was het sy ma, Jabu Khosa, hom 

aangemoedig om te lees. 

 

Aan die einde van die skooljaar het die onderwyser aan die klas gevra hoeveel 

boeke hulle gelees het.  Harold het die meeste boeke, 50 gelees.  Hy het ‘n trofee 

en geskenkbewys van die boekwinkel gewen. 

 

“Ek glo dat kinders by positiewe rolmodelle moet leer.  Nie almal word by die huis 

ondersteun nie,” het Harold gesê.  Wat sy sukses nog beter maak, is dat hy slegs 

vier jaar formele skool opleiding in Engels ontvang het.   

 

“Ek is baie trots op hom. Sy gunsteling plek is die biblioteek,” sê sy ma. 

 

Lees het gehelp om Harold ‘n baie skrander seun te maak.  Hy kan nou sy skoolwerk 

sonder hulp doen.  Hy is ook altyd bereid om sy maats te help. 

 

Deur Val Green 

 

[Verwerk uit artikel:  “Thirteen year old boy takes takes the literay world by storm] 

 Omkring die letter van die korrekte opsie.  

1.1 Watter opskrif pas by die artikel? (1) 

 A Jong Seun Presteer in Lees  

 B Jong Seun Presteer in Hardloop  

 C Jong Seun Presteer in Sokker  

 D Jong Seun Presteer in Drama  

   

1.2 Wie is die skrywer van die artikel? (1) 

 ______________________________________________________________  

   

1.3 Wanneer het die onderwyser die klas gevra hoeveel boeke hulle al gelees het? (1) 

 _______________________________________________________________  

   

1.4 Waar woon Harold en sy ma? (1) 

 _______________________________________________________________  

   

1.5 Wat is die belangrikste les wat ons uit die artikel kan leer? (1) 

 _______________________________________________________________  

   

1.6 Hoekom het Harold ‘n trofee en ‘n geskenkbewys ontvang? (1) 

 _______________________________________________________________  

   

1.7 Wat maak Harold se sukses so spesiaal? (2) 

 _______________________________________________________________  

   

1.8 Hoe het jy gevoel toe jy die artikel gelees het?  Antwoord in ‘n volsin. (1) 

 _______________________________________________________________  

   

1.9 Soek ‘n woord in die artikel wat dieselfde as VRIENDE beteken. (1) 

 ______________________________________________________________  

1.10 Soek ‘n woord in die artikel wat die teenoorgestelde van NEGATIEWE beteken. (1) 

 ______________________________________________________________  

   

1.11 Wat, dink jy, gaan Harold met sy geskenkbewys koop? (1) 

 ______________________________________________________________  

   

1.12 Hoe oud was Harold toe hy die prys gewen het? (1) 

 ______________________________________________________________  

   

1.13 In watter taal was die boeke waarvan hy die meeste gelees het? (1) 

 ______________________________________________________________  

   

1.14 Na watter gunsteling plek het Harold graag gegaan? (1) 

 ______________________________________________________________  

   

  [15] 

 

VRAAG 2:  VISUELE TEKS 

Kyk na die volgende strokiesprent en beantwoord die vrae wat volg. 

 

2.1 Wie skree vir Neelsie in die 2de raampie? (1) 

 _________________________________________________________________  

2.2 Hoe weet jy daar word op Neelsie geskree in raampie 2? (1) 

 _________________________________________________________________  

   

2.3 Dink jy Neelsie werk hard in die klas? Gee ‘n rede vir jou antwoord. (2) 

 _________________________________________________________________  

   

2.4 Is die persoon wat op Neelsie skree formeel of informeel aangetrek? Motiveer jou 

antwoord. 

 

(2) 

 _________________________________________________________________  

   

2.5 Is dit wat Neelsie gedoen het reg?  Ja/Nee. Gee ‘n rede vir jou antwoord. (2) 

 _________________________________________________________________  

   

2.6 Hoekom teken mense strokiesprente?  Kies die regte antwoord. (1) 

 A om jou te laat lag.  

 B om jou op te voed.  

 C om te sorg dat mens kuns waardeer.  

 D om ‘n swak storie te vertel.  

2.7 Sou jy op jou toets of eksamenvraestel ‘n prentjie, soos wat Neelsie gedoen het, 

teken?  Motiveer jou antwoord. 

 

(1) 

 ____________________________________________________________________  

 ____________________________________________________________________  

  [10] 

VRAAG 3:  OPSOMMING   

Lees die volgende paraqraaf deur en skyf dan vyf punte van 40-50 woorde neer oor 

wenke om jou huis veilig te hou. 

Maniere om jou huis veilig te hou. 

Terwyl jy met vakansie is, moet jy seker maak dat jou huis en besittings veilig is. Daar moet 

diefwering voor al jou vensters wees en hekke voor jou buitedeure.  

Kry iemand wat jy kan vertrou om jou ligte aan en af te skakel. Ligte wat aanmekaar brand, is 

'n teken dat jy weg is.  

Dit is belangrik dat iemand jou tuin netjies hou terwyl jy weg is. Bosse en bome naby die huis 

moet gesnoei word. 

Dit is maklik om deur die venster te sien wat binne aangaan en daarom is dit 'n slim plan om 

eerder waardevolle items weg te steek.  Maak alle vensters toe. 

Sleutels en afstandbeheertoestelle is die twee items wat 'n mens veilig moet bewaar. Moenie 

sleutels onder matjies of in blompotte wegsteek nie.  

 

1.______________________________________________________________________ 

2.______________________________________________________________________ 

3.______________________________________________________________________ 

4.______________________________________________________________________ 

5.___________________________________________________________________[5] 

VRAAG 4:  TAAL STRUKTURE EN KONVENSIES 

Lees die teks en beantwoord die taalvrae..    

BRENDAN PEYER, bekende sanger, op die kassie! 
 

Brendan Peyper, gaan eersdaags soek na sy 
perfekte meisie.  Brendan sê hy hou daarvan as die 
meisies kan grappies maak met hom.  Brendan is 
baie lief vir jag en hy is mal oor die plaas.  Brendan 
sê die meisie wat die wenner gaan wees, sal sy hart 
vir altyd hê. 
 
“Ek soek na ‘n meisie wat my hart gaan bewaar.” sê 
Peyper.  Hy het ‘n kwaad in hom as mense vir hom 
jok. Brendan sê: “Ek is baie op die pad op pad na my 

konserte.  Die meisie wat wen sal saam met my by elke konsert wees en langs my sy staan 
by elke onderhoud wat ek nog moet doen.” 

 

4.1 Skryf die volgende sin in die lydende vorm. 

Die oulike meisies tart vir Brendan. 

 

(1) 

 ___________________________________________________________________  

   

4.2 Gee die korrekte voornaamwoord wat uitgelaat is in die sin. 

Brendan sê die wenner van die kompetisie sal altyd ________ hart hê. 

 

(1) 

 ___________________________________________________________________  

4.3 Skryf die onderstaande sin in die toekomende tyd. 

Brendan het daarvan gehou om plaas toe te gaan. 

 

(1) 

 ___________________________________________________________________  

   

4.4 Skryf die volgende sin in die indirekte rede.  

“Ek soek na ‘n meisie wat my hart sal bewaar.” Begin so:  Brendan sê... 

 

(2) 

 ___________________________________________________________________  

 

4.5 Skryf die abstrakte selfstandige naamwoord in die volgende sin neer. 

Hy het ‘n kwaad in hom as mense vir hom jok. 

 

(1) 

 ___________________________________________________________________  

4.6 Verander die volgende sin van die verlede tyd na die teenwoordige tyd. 

Brendan het daarvan gehou om rugby, krieket en tennis te speel. 

 

(1) 

 ___________________________________________________________________  

   

4.7 Sê of die bywoord in die volgende sin ‘n bywoord van tyd, plek of wyse is. 

Brendan moet vanmiddag gaan oefen. 

 

(1) 

 ___________________________________________________________________  

   

4.8 Gee die verkleinwoord van die woord tussen hakies. 

Brendan sê:  :Ek het al vroeg in my lewe besef dat duur (karre) nie belangrik in my 

lewe is nie.” 

 

 

(1) 

 ___________________________  

   

4.9 Identifiseer en skryf die gesegde (werkwoord) in die onderstaande sin neer. 

Brendan sing elke dag. 

 

(1) 

 ___________________________  

   

  [10] 

 GROOTTOTAAL [40] 

 


